КОМИ РЕСПУБЛИКАСА ЮРАЛЫСЬЛÖН

ИНДÖД

«Содтöд сьöм ресурс фонд» 

Коми Республикаса Юралысьлöн небюджетнöй фонд кузя

 положение вынсьöдöм йылысь»Юралысьлöн 2002 во июль 3 лунся 220 №-а Индöдö вежсьöмъяс пыртöм йылысь

Шуа:

Пыртны «Содтöд сьöм ресурс фонд» Коми Республикаса небюджетнöй фонд кузя положение вынсьöдöм йылысь» Коми Республикаса Юралысьлöн 2002 во июль 3 лунся 220 №-а Индöдö татшöм вежсьöмъяс:

1) «Содтöд сьöм ресурс фонд» Коми Республикаса Юралысьлöн небюджетнöй фонд йылысь положениеын (содтöд):

2) II юкöдын:

2 пунктын «а» подпункт гижны тадзи:

        «а) гражданаöн да организацияясöн ас окотаысь  жертвуйтöм сьöмысь,  сы лыдын торъя могаöн;»;

         3 пункт гижны тадзи:

         «3. Гражданаöн да организацияясöн ас окотаысь жертвуйтöм сьöм вуджöдсьö Россияса Сбербанклöн Коми ОСБ-са 8617 №-а учреждение пыр либö веськыда КР ГРКЦ НБ-ö Сыктывкарса КР ГРКЦ НБ-лöн 40410810600000000008  небюджетнöй тшöт вылö.

Жертвуйтöм сьöмсö позьö вуджöдны сьöм видзöмлысь могсö индöмöн.  Торъя могсö индöма кö,  жертвуйтöм сьöм оз вермы видзсьыны мöд могъяс вылö.»;

3) III юкöдын:      

юкöдлысь нимсö гижны тадзи:

«III. «Содтöд сьöм ресурс фонд» Коми Республикаса Юралысьлöн небюджетнöй фондлысь сьöм рöскодуйтан туй визьяс да  пöрадок »; 

5 пункт гижны тадзи:

       «5. Коми Республикаса Юралысьлöн небюджетнöй фондысь сьöм видзсьö, медым:

        сетны öтпырся материальнöй отсöг гражданалы, кодъяс лоисны эз ас вöляысь сьöкыд материальнöй положениеын; 

       сетны дона козинъяс юбилейяскöд йитöдын;

      сетны гражданаöн да организацияясöн водзвыв артыштöм могъяс вылö жертвуйтöм сьöм; 

     финансируйтны Коми Республикаса Юралысьлöн решение серти  нуöдан мукöд мероприятие.».

